RELATO DI PRENSA 
Pa por formula tarea di (in)formacion di gobierno nobo
CONSULTANAN CU GOBERNADOR REFUNJOL CANANDO BON
ORANJESTAD – E conversacionnan di consulta di Gobernador cu organonan di consulta y lidernan politico ta canando bon. Asina Gabinete di Gobernador ta informa. Dialuna ultimo Gobernador a reuni cu presidente di Raad van Advies, sr. Andries Swaen y secretario sra. Helen van der Wal. Despues Gobernador a hiba conversacion cu presidente di Staten, sra. Mervin Wyatt-Ras, sigui pa sr. Mike Eman di Partido Nacional di Pueblo (AVP) y sra. Evelyn Wever-Croes di Movimiento Electoral di Pueblo (MEP). Pa medio di e conversacionnan di consulta, Gobernador ta haya conseho pa formacion di un gobierno nobo. 

E consultanan ta forma e comienso di e proceso di formacion pa yega na un gobierno nobo pa Aruba. Ta spera di por termina e consultanan pa diamars 29 di september. E dia aki Gobernador lo papia respectivamente cu sr. Andin Bikker di Partido Democracia Real (PDR) cu lo ta representa den parlamento cu un asiento. Tambe Gobernador lo papia cu presidente y secretario di Sociaal Economische Raad, señornan Henk Bijen y Ben Marapin. 

E siguiente paso den e proceso di formacion ta cu Gobernador ta tuma tur e consultanan den consideracion. A base di e conversacionnan di consulta entre otro Gobernador lo dicidi si e ta nombra un informador prome of cu ta sigui di biaha pa nombra un formador. 
Oranjestad, 28 di september 2009.

